[image: DOE Fact Sheet-1 copy]
[bookmark: _Hlk103166844][bookmark: _Toc84334888]Mga Apprenticeship at traineeship
Impormasyon para sa mga magulang at tagapag-alaga
Ang mga apprenticeship at traineeship ay mga landasin sa pag-aaral na pinagsasama-sama ang may-bayad na pagsasanay habang nasa trabaho (on-the-job training) at pormal na pag-aaral sa isang Registered Training Organisation (RTO). Sa pagtatapos ng isang apprenticeship o traineeship, ang isang tao ay magkakaroon ng mga praktikal na kasanayan at kwalipikasyon na kinikilala sa buong bansa. 

Ang impormasyon at suporta ay makukuha sa website ng Apprenticeship Office1 at sa website ng Apprenticeship Support2.
Ano ang apprenticeship?
Ang mga apprentice ay sasanayin sa isang may kasanayang trade (skilled trade) at magiging isang kwalipikadong tradesperson na may kwalipikasyong Vocational Education and Training (VET) na kinikilala sa buong bansa. Ang apprenticeship ay isang kaayusan sa may istrakturang pagsasanay na may opisyal na panahong tumatagal hanggang 48 buwan ng pagsasanay nang full-time. Pinagsasama-sama ng pagsasanay ang praktikal na karanasan sa trabaho na may dagdag na pagsasanay sa labas ng trabaho (off-the job) sa isang RTO.
Ano ang traineeship?
Ang mga trainee ay nagkakaroon ng kasanayan sa isang vocational na bahagi at kapag nakumpleto ito ay tatanggap ng kwalipikasyong VET na kinikilala sa buong bansa. Ang traineeship ay nagbibigay ng pag-unawa ng industriya at ng makukuhang mga oportunidad sa pagtatrabaho. Ang traineeship ay isang kasunduan ng trainee at ng kanyang employer kung saan ang employer ay sang-ayong sanayin ang trainee sa isang partikular na industriya, at ang trainee ay sang-ayong magtrabaho at matuto, at ang mga kasanayan ay tatasahin ng isang RTO. Ang traineeship ay makukumpleto sa loob ng 9 hanggang 48 buwan, depende sa partikular na industriya at antas ng certificate na isasagawa.
Mga apprenticeship at traineeship sa paaralan
Ang mga apprenticeship at traineeship sa paaralan ay may-bayad na kaayusan sa pagsasanay para sa pagtatrabaho ng isang full-time na estudyante sa paaralan at ng isang employer. Binibigyang-daan ng mga apprenticeship at traineeship sa paaralan ang mga kabataan na mapagsama-sama ang kanilang pag-aaral sa senior school at ang may-bayad na part-time na pagtatrabaho at off-the-job na pagsasanay sa isang RTO. Ang mga estudyante ay nagkakaroon ng mga kasanayan sa pagtatrabaho sa pamamagitan ng hands-on na karanasan sa industriya sa loob ng isang aktwal na lugar ng trabaho at pag-aaral para sa isang kwalipikasyong kinikilala sa buong bansa. Ang apprenticeship o traineeship ay nagigng bahagi ng mas malawak na programa ng edukasyon ng estudyante.

Para kanino ang mga apprenticeship at traineeship sa paaralan?
Ang opsyong ito ay para sa mga estudyanteng interesado na sundan ang landasin sa karera sa isang partikular na trade o vocation habang nagkukumpleto ng kanilang pag-aaral sa senior school.
Kailangan bang pagtibayin ng isang paaralan ang plano sa pagsasanay ng isang estudyante?
Ang mga oportunidad para sa apprenticeship at traineeship ay dapat pagtibayin ng paaralan bilang bahagi ng pangkalahatang programa sa paaralan ng estudyante.
Alamin ang higit pa
Ang mga school VET coordinator ay makakapagbigay ng impormasyon at payo tungkol sa mga apprenticeship at traineeship sa paaralan. Ang karagdagang impormasyon ay matatagpuan sa website ng Department of Training and Workforce Development3 at sa website ng Jobs and Skills WA4, na mayroon ding impormasyon tungkol sa Aborihinal na programa ng pagsasanay sa paaralan.


1 https://www.dtwd.wa.gov.au/apprenticeship-office
2 https://www.apprenticeshipsupport.com.au/Apprentices/What-is-an-apprenticeship
3 https://www.wa.gov.au/government/publications/school-based-apprenticeship-and-traineeship-guide 
4 https://www.jobsandskills.wa.gov.au/training/schools-and-school-students

